
 یکى چاودرى
حكومه تى خۆجى گه رمیان

راپۆرتك له باره ى

 كشو گرفتکانى
مرزى پروزخان



1

پێشەکی
لەهەرێمی کوردستان چوار دەروازەی نێودەوڵەتی هەیە كە بریتین 
لــە )ئیبراهیــم خەلیل، باشــماخ، حاجی ئۆمــەران، پەروێزخان( 
لەگەڵ شــەش دەروازەی لاوەکی )پشــتە، ســەیران بەن، كێلێ، 

تەوێڵە، سەرزێڕ و پیشخابور(.
لە مەرزەکان پرسی قاچاخچێتی و كاری نایاسایی لەگەڵ ترانزێت، 
بەخشــینی گومرگــی و كاری كۆمپانیــاكان بە ناڕونــی دەبینرێن، 
دەوترێــت بونەتــە هــۆی دەســتکەوتنی داهاتێکــی زۆر بۆ چەند 
کــەس و بەرپرســێکی ناو حزبــەکان ئەمەش وایکــردوە لە خاڵە 
ســنورییەكانەوە داهاتی مانگانەی هەرێمی كوردســتان بەراورد بە 

داهاتە راستەقینەكەی زۆر كەمبێت.
ئــەم راپۆرتــە تایبەتــە بــە بەدواداچــون بــۆ کارەکانــی مەرزی 
پەروێزخــان کە دەکەوێتە ســنوری گەرمیان، تێدا تیشــکخراوەتە 
ســەر داهاتــی مەرز و کاری قاچاخچێتی لــە دەروازەکە چۆن بوە 
ئێســتا چۆنە، ژمارەی ئەو کۆمپانیا تایبەتانەى لە مەرزەکە هەن 
و چۆنیەتی ئێشــکردن و هۆکاری بونیان، لەگەڵ باسکردنی چەند 

بابەتی دیکەی پەیوەست بەم دەروازە نێود

داهاتــی مــەرزەکان لــە هەرێمی کوردســتان بە ئاســانی و وردی 
ئاشکرا ناکرێن، تەنانەت پەرلەمانتارانیش ماوەی ساڵێکە چاوەڕێی 

حکومەتن بۆ ئەوەی داهاتەکەیان بۆ ئاشکرا بکات.
کۆتایی مانگی ئەیلول و ســەرەتای مانگی تشرینی یەکەمی ساڵی 
٢٠١٩ لیژنەیەک لە پەرلەمانی کوردســتان ســەردانی دەروازەکانی 

ئاڵوگۆڕی بازرگانی کرد.

شیرین ئەمین، سەرۆکی لیژنەی دەستپاکی لە پەرلەمانی کوردستان 
کە لە لیژنەکە بەشــداربو دەڵێت: ئێمە راســپێردراین بەدواداچون 
بۆ ئەو پاشــاگەردانیەی مەرزەکان بکەیەن کەچی ماوەی زیاتر لە 
ساڵێکە چاوه‌ڕێی وەڵامی سەرۆکی حکومەت و وەزارەتی داراین بۆ 

ئەوەی بزانین داهاتی مەرزەکان چەندە.

به‌شى یه‌كه‌م: راپۆرت

ناساندنى مەرزی پەروێزخان
مەرزی پەروێزخان: یەکێکە لە دەروازە نێودەوڵەتیەکانی هەرێمی 
کوردســتان و دەکەوێتە ســنوری گەرمیان، هاتوچۆی گەشتیاری 
و کاری بازرگانــی لــە نێوان هەرێمی کوردســتان و وڵاتی ئێرانی 
تێدا ئاڵوگۆڕدەکرێت، لە ساڵی ١٩٩٦ کراوەتەوەو لە ساڵی ٢٠١١ 

بەفەرمى وەک مەرزێکی نێودەوڵەتی ناسێندرا.
لە روی کارگێریەوە دابەشــبوە بۆ دو بەش کە ئەوانیش مەدەنی 

و ئەمنین بەم شێوەیە،
بەشــی مەدەنی)بەشــەکانی کارگێــری و ژمێریــاری، پشــکنین 
و هۆبەکانــی فەرمانگــە پەیوەندیــدارەکان وەک بەڕێوبەرایەتــی 
تەندروســتی، بەڕێوبەرایەتــی کشــتوکاڵ، بەڕێوبەرایەتی نەوت و 

کانزاکان، کۆنتڕۆڵی جۆری لەگەڵ تاقیگەی بیناسازی( .
بەشــی ئەمنی)پۆلیســی گومرک،ئاســایش، بەرگری شارستانی، 

پۆلیسی هاتوچۆ و نشینگە(.

یەکەم: داهاتی مەرزی پەروێزخان

3. مــەرزی پەروێزخــان: کۆتایــی ســاڵ داهاتەکە 
ئاشکرا دەکەین

بەرپرســانی مــەرزی نێودەوڵەتــی پەروێزخــان ئامادەنین داهاتی 
مەرزەکە ئاشکرابکەن.

عه‌لی تۆفیق، سەرپەرشــتیاری مــەرزی نێودەوڵەتی پەروێزخان، 
ئامادەی ئاشــکراکردنی داهاتی مەرزەکــە نەبو، بەهۆکاری ئەوەی 

لەیەکدانەوەی جیاواز و هەڵەی بۆ دەکرێت.
بــەڵام عەبــاس ئیســماعیل، وتەبێژی مەرزەکە ئــەوەی بە یەکەی 
چاودێــری راگەیاند، کە بڕیاریان داوە کۆتایی ســاڵ داهاتی ٢٠٢٠ 

ئاشکرابکەن، ئەمە لە کاتێکدایە ساڵی رابردو ئاشکرا نەکرا.
سەبارەت بە داهاتی گومرگی پەروێزخان لە مانگێكدا، ئاسۆ قادر 
لەیل، کە لەمســاڵدا بۆ ماوەی ٢ مانگ سەرپەرشتیاری دەروازەی 
پەروێزخان بو، لە دیدارێکیدا لە ســایتی خەندان دەڵێت: “ناتوانم 
ئامارێكی ورد بڵێم، بەڵام لەماوەی مانگی یەکەمی دەستبەکاربونم، 
نزیكەی یەك ملیار دینار داهاتی گومرگی مەرزەکە زیادی كردوە”.

1. پەرلەمان: داهاتەکەیان بۆ ئێمەش ئاشکرانەکرد

2. ئەنجومەنــی پارێــزگای ســلێمانی: داهاتەکەی 
مانگانە ٢٠ بۆ ٢٢ ملیار دینارە

 
دەروازە نێودەوڵەتیــەکان کۆڵەکەیەکــی گرنگــی داهاتن، مەرزی 
پەروێزخان داهاتەکەی بە پێی زانیاریەکانى ئەندامێكی ئەنجومەنی 

پارێزگای سلێمانی، مانگانە دەگاتە)٢٠بۆ ٢٢( ملیار دینار.
کەریــم عه‌لی، ئەندامی ئەنجومەنی پارێزگای ســلێمانی، دەڵێت: 
ئەگــەر حکومەت بیەوێــت ئەو داهاتە بەرزدەکاتەوە بۆ ســەروی 
40 ملیــار دینار، ئــەوەش بەڕێکخســتنەوەی کاری ناو مەرزەکە، 
ئــەو کۆمپانیایانەى کە کاردەکەن رێکبخاتــەوە بڕی داهاتیان بۆ 
حکومــەت زیادبــکات، کۆمپانیاکان زەرەرمەندنیــن لەو نێوەندە، 
چونکە داهاتەکەیان زۆرە، یان کاری ئەو کۆمپانیانە وەک پێشوتر 

حکومەت خۆی بیکات.

ئەندامێکــی پەرلەمانی کوردســتان کە لەلیژنــەی بەدوداچون بوە 
بــۆ مەرزەکان، دەڵێت: ئەوەی کراوە و دەکرێت تەنها قاچاغ نیە، 

بەڵکو کارێکی گروپ و رێکخراوە.
شــیرین ئەمیــن، وتــی: لــە مــەرزی پەروێزخان چەندیــن جۆری 
کاری قاچاخچێتــی دەکرێــت، لەوانــە: هێنان و بردنــی کەلوپەلی 
رێگەپێنەدراو و نایاسایى، وەک: )جگەری بەستو، دوگ، سەروپێ، 
مادەی هۆشــبەر، سەیارەی خوار مۆدێل(، لەگەڵ جۆرێکی دیکەى 
هێنانــی کەلوپەلــی رێگەپێدراو، بەڵام بە بێ پشــکنین و گومرک، 
بەشــێوەیەک ئۆتۆمبێلــی وا هەیــە بەبێ کرنــەوەی دەرگاکەی لە 
مەرزی پەرێزخان داخڵی هەرێم کراوە، ئیتر نازانرێت ئەمە میوەی 

گەنیوی تێدایە مادەی هۆشبەرە یان خواردنی بەستوە!؟
لە)٢٠٢٠/8/١٥(، ئاسۆ قادر لەیل، بەڕێوەبەری ئەوکاتی دەروازەی 
نێودەوڵەتی پەروێزخان، لەبارەی دۆخی دەروازەکەوە بەمشێوەیە 
قســەی بۆ میدیای فەرمی حزبەکەی)بزوتنــەوەی گۆڕان( کردبو: 
رۆژانه‌ شه‌ش جۆر كاری‌ نایاسایی‌ و قاچاخچێتی‌)هێلكه، مریشك، 
دوگ، پیاز، خه‌یار و ئوتومبێلی‌ خوار مۆدێلی‌ یاســایی( مامه‌ڵه‌ی‌ 
نایاساییان پێوه‌ ده‌كرێت و بڕێكی‌ زۆر داهاتی‌ لێوه‌ په‌یدا ده‌كرێت 
له‌ ده‌روازه‌كه‌وه‌، ئه‌مه‌ش به‌شــێكی‌ گه‌وره‌ی‌ ده‌ستخستنی‌ داهاتی‌ 

نایاساییه‌ له‌لایه‌ن ژماره‌یه‌ك به‌رپرسه‌وه.
کەچــی لــە)٢٠٢٠/٨/١٦( ئاســۆ قــادر له‌یــل، سه‌رپه‌ر‌شــتیاری 
ده‌روازه‌ی نێودەوڵەتــی پەروێزخــان بە ســایتی فەرمــی ئیداره‌ی 
گه‌رمیانی رایگه‌یاند: ده‌توانین بڵێین مه‌رزی په‌روێزخان پاكترین و 
چاكترین مه‌رزی هه‌رێمی كوردســتان و عیراقیشه‌ و چه‌ندین باری 

نایاسایمان گرتوه‌ و مه‌له‌فه‌كانیان ئاراسته‌ی دادگا كراوه‌.
“لەناو بازاڕی کەلار دو نوســینگە بە ئاشكرا بۆ کاری قاچاغجێتی 
دیــاری کرابو” وەک کەریم عه‌لی، ئەندامــی ئەنجومەنی پارێزگای 
ســلێمانی دەڵێــت. زیاتر وتى: ناونیشــانی تــەواوی یەکێکیانمان 
دەستکەوت زانیاریش هەیە و بەوتەی چەند بازرگانێک ئەم ماوەیە 

نوسینگەکان لابراون.

5. چالاکوانێــک: بەداتــای ورد بۆمــان دەرکەوتوە 
٧٠٪ى کاری بازرگانی لە مەرزەکە نایاسایی بوە

چالاکوانێک ئاشــکرای دەکات بــە داتایه‌ى لایانە دوای گرتنەبەری 
رێــکاری توند و بونی فۆکســی زۆر لەســەر مەرزەکە، دەرکەوتوە 
رۆشــتوە،  قاچاخچێتــی  کاری  بــە  مەرزەکــە  داهاتــی   )٪٧٠(
پەرلەمانتارێکیش ئاشــكرای دەکات بەرپرســانی مــەرز نایانەوێت 

لەوە زیاتر ناوی مەرزکە بزڕێت.
رۆژنامه‌نوس: ئاراز محەمەد، ئەوەی خســتەڕو بەپێی ئەو زانیاری 
و داتایانــەی کــە بەبەڵگەوە دەســتیان کەوتــوە، داهاتی مەرزی 
پەروێزخان پێش ئاشــکرابونی ئــەم قاچاخچێتیە لە رۆژێکدا)350 
بۆ٤٧٠( ملیۆن دینار بوە، دوای حەفتەیەک لە ئاشکرابون و دوای 
هەوڵدان بۆ چارەســەرکردنی و رێکخســتنی، داهاتەکە لە رۆژێکدا 
زیادی کردوە بۆ )یەک ملیار و ســەد ملیۆن( واتە ســێ هێندەی 

پێشو زیادی کرد. 
وتیشی: هەرلەمەوە بۆمان دەرکەوت کە)70%(ی باری داخلکراو بە 
قاچاغ بوە، ئێستاش بەدڵمان نیە، بەڵام تاڕادەیەک کۆنتڕۆڵکراوە.
پارله‌مانتــار: شــیرین ئەمیــن، هەمــان رای هەیــە و کەمبونەوی 
قاچاخی بەڕێژەیەکی دیاریکراو گەڕاندوە بۆ ئەو فۆکسە زۆرەی کە 
لەسەر مەرزەکە دروســتبو، وتی: “ئەوە هەرای نایەوە”. خاڵێکی 
دیکەشــی گەڕاندوە بۆ ئەوەی کە بەرپرسانی مەرزەکە دەیانەوێت 

زیاتر لەوە ناوی مەرزەکە نەزڕێت.

4. قاچاغ و داخڵکردنی بار بەبێ گومرک و پشکنین

6. بازرگانێــک: ئەوەنــدە شــتی گەنیویــان لە 
پەروێزخانەوە داخڵکرد شکۆمان شكا

یەکێــک لــە بازرگانەکان لــە مــەرزی پەروێزخــان ئاماژەی 
بەوەکرد: ساڵانی پێشو کە بار لە مەرزی پەروێزخان دەچوە 
شوێنەکانی دیکە، دەیانوت پشکنینی ناوێت ئەوه‌ندە بارەکان 
بێکێشــە بــون، کەچی ئێســتا بــاری قاچاخ ئەوەنــدە ناوی 
مەرزەکەی پیســکردوە، کە کەلوپەلەکان دەچنە مەرزەکانی 

دیکە دەڵێن هی پەروێزخانە هەموی دوبارە دەپشکننەوە.
فەرهــاد حەمید، باســی کاریگەری ئه‌م دۆخه‌ لەســەر نرخی 
بازاڕیــش دەکات و دەڵێــت: ئەمــە کاریگــەری زۆر خراپــی 
کردبــوە ســەر کارەکانی ئێمــە، بەنمونە من کەرەســتەیەکم 
دەهێنــا بــە)1250( دینار دەمفرۆشــت، کابرا کــە بە قاچاخ 

هێنابوی بە )750( دەیفرۆشت و زەرەری زۆری دابو.

7. مۆدێلێکی دیکەی قاچاخ سەریهەڵداوە
ئەندامێکــی ئەنجومەنی پارێزگای ســلێمانی “نهێنیەک” لە بارەی 
گۆڕینــی شــێوازی داخڵکردنــی کاڵا و بارهه‌ڵگــره‌كان لــە مەرزی 
پەروێزخان روندەکاتەوە و دەڵێت: ئێســتا مۆدێلێکی نوێ هاتۆتە 
پێش، ئەویش لەناو باری ســەوزە و میوە ئۆتۆمبێلی خوار مۆدێل 
دێــت، ئیــدارەی مەرزەکــە لــەم کارە بەرپرســە، دەتوانێت زیاتر 

توندوتۆڵیی بداتە ئەو بابەتە.
که‌ریم عه‌لی، وتیشــی: یان لە دیوی ئێرانەوە بە کارتۆنی عێراقی 
هێلکەی ئێرانــی هاتۆتە هەرێمەوە لێرە بەروارى لێدراوە. بەنمونە 
بار هەبوە دەســتی بەســەر گیراوە رێکەوتی20ى مانگی حوزەیران 

بوە، کەچی ئیکسپایەریەکەی 21 حوزەیرانی لێدراوە.
ئەمــە لــە کاتێکدایە لە مانگی ئۆكتۆبــەردا )٨٦( بار لە مەرزەکە 
دەســتیان بەسەردا گیرا بەهۆی هێنانی باری نایاسایی و هەوڵدان 

بۆ نەدانی گومرک و دەربازبونیان بە بێ پشکنین.
عەبــاس ئیســماعیل، وتــی: ئــەو)٨٦( بارهەڵگــرە ئەوانەی کە 
بارەکەیان یاسایی بو دەیانویست بە بێ دانی گومرک داخڵی بکەن، 
پــارەی گومرکمان لێوەرگرتن و داخڵی هەرێم بون، بەڵام ئەوانەی 
کــە بارەکانیــان کەلوپەلی نایاســایی بو ســزادراون و بارەکانیان 

رەوانەی ئێران کرایەوە.

»لە ئێرانەوە بە کارتۆنی عێراقی 
هێلکەی ئێرانی هاتۆتە هەرێمەوە«

“ئەوەنیــە بڵێیــن حکومەت نازانێــت یان ئیــدارە نازانێت كه‌ ئه‌م 
قاچاخچێتیــه‌ ده‌كرێت، هەموی ئاگەدارە ئەو کەلوپەلانە بە قاچاخ 
ئەبرێــت یــان ئەهێندرێت، ئەوانەی کە بێدەنگــن دو هۆکار هەیە: 
یان بەشێکن لە تاڵان بردنەکە، یان ئەوەتا دەسەڵات و قودرەتیان 

ناشكێت بەسەریدا”. چالاکوان: ئاراز محەمەد، وادەڵێت.
دەشــڵێت: کەحکومەت دەستی نەشــکایەوە بەسەر پرسێکا حزب 
تەداخول دەکات، کە حزبیش تەداخولی کرد، كەســەکان بە پێی 
بەرژەوەنــدی خۆی کاری تێــدا دەکه‌ن، دەبینیــن لێرە کۆمەڵێک 
كەس و گروپ داهاتی پێ کۆدەکەنەوە، سەرچاوی هێنانی مەواد و 
کەرەستەی خراپ و کوالێتی خراپن و قاچاخ و باری خراپی وڵاتانی 

دیکە لە بازاڕی کوردستان و خواروی عێراق ساغ دەکەنەوە.
وتیشــی: حزبە باڵادەســتەکانی ئێرە ئەبینین یەکیــان لە رێگەی 
گروپــی کۆمپانیاکانــی قەیــوان و یەکیــان لەڕێگــەی کۆمپانیای 

لۆکــس ئەجێنســی و تەعقیمــەوە خەریکی داهــات کۆکردنەوەن، 
بەشێوەیەک ئیشەکە دیاریە، چونکە گۆڕان حزبێکی دژ بەیەکێتیە 
ئەگەر هاوبەش نەبوایە لە میدیاکانیەوە باسی دەکرد و وەک حزب 

هەڵوێستی دەبو.
لە بارەی هەڵوێســتی ئیدارەی سنورەکەشــەوە ئاماژەی بەوەکرد، 
سەرپەرشــتیاری ئێســتا تازەیــە، بەڵام سەرپەرشــتیاری پێشــو 
دەیزانی قســەی بۆ کراوە خۆی لە ئیعلام بینیویەتی ئاگای لێبو، 

بەڵام هیچ هەڵوێست و قسەیەکی نەبو لەمەسەلەکە.
“گروپێکــی نــاو حزبێکی باڵادەســت لەم ســنورە سەرپەرشــتی 
دەکات”. ئەمــە رای کەریم عه‌لی، ئەندامــی ئەنجومەنی پارێزگای 
ســلێمانیە و دەڵێت،: رۆژانــە داهاتێکی زۆریان دەســتدەکەوێت، 

بەنمونە لەیەک بار دەگاتە دەفتەرێک دۆلار.

لــە بــارەی قاچاخچێتــی کەلوپەلــی یاســایی و نایاســایی، هیچ 
بەرپرســێکی مــەرزی پەروێزخــان ئامادەی قســەکردنی رون نیە 

لەبارەیەوە.
لای خۆشیەوە وتەبێژی مەرزەکە تەنها ئەوەندەی وت: “قاچاخچێتی 

کۆتایی هاتوە”.
لەبارەی ئەوەشــی تاچەند هــۆکاری زیادبونی داهات پەیوەندیدارە 
بــە کەموبونــەوەی کاری قاچاخچێتــی، وتی: هــۆکاری زیادبونی 

داهــات پەیوەندەی بە داخســتنی مەرزەکانی باشــوری عێراقەوە 
هەیە کە ســەرۆک وەزیرانی عێراق بۆ ماوەیەک کارەکانی راگرتبو، 
لەبەر ئەوەشــى نزیکترین دەروازە لە شــارەکانی باشــوری عێراق 

پەروێزخان بو، بۆیە ئاڵوگۆڕ تێیدا زیادی کرد.
عه‌لــی تۆفیــق بەڕێوبــەری دەروازەى نێودەوڵەتــى پەروێزخــان، 
جەختــی کردەوە هەر قســەیەک بــۆ رێکخســتنی کاری مەرزەکە 

کرابێت شوێنی خۆی گرتوە و کاری جدی دەکرێت لەبارەیەوە.

9. وتەبێژی مەرزی پەروێزخان: قاچاخچێتی کۆتایی هاتوە

8. کێ لەپشت قاچاخچێتی و کاری نایاساییه‌ له‌ مەرزی پەروێزخان

سەرپەرشــتیاری ئیدارەی گەرمیــان ئاماژە بــەوەدەکات چیدیکە 
ریگەنــادەن ئــەو کەســانەی کە “نەفــس نزم بــون چەندین کاڵاو 

خۆراکی خراپ و گەنیویان داخڵدەکرد”، ئەو کارە بکەنەوە. 
جەلال شێخ نوری، سەرپەرشتیاری ئیدارەی گەرمیان كه‌ ماوەی ٣ 
مانگە لەو پۆستەدایە، دەڵێت: سەرپەرشتیار و بەڕێوبەری گومرکی 
پەروێزخانم ئاگادارکردوەتەوە لە کۆتاییهێنان بە کاری نایاسایی و 

قاچاغ لە مەرزەکە، پێشــموتون هەرکەس خۆی لەسەروی یاساوە 
دەزانێت و ئەو کارە دەکات، ئیدارەی گەرمیان ئاگاداربکەنەوە.

وتیشی: بەشێوەیەکی ورد دەستمان بەچاودێریی کردوە لە مەرزی 
نێوەدەوڵەتی پەروێزخان، هەرکەس کاری نایاسای بکات یان باری 

قاچاغ داخڵبکات، روبەڕوی دادگای دەکەنەوە.

12. لەسەر ســاختەکردن خەڵک دەستگیر کراوە و 
بەڕێوبەرى گومرگ لێدوان نادات

لــە مــاوەى پێشــودا نزیکەى پانزە کەس لەســەر ســاختەکردنى 
پســولەى گومرگــى )37ئه‌لیف( لە لایەن پۆلیســەوە راگیراون و 
لێکۆڵینەوەیان لەگەڵدا دەکرێت کە یەکێک لەو کەسانەى راگیراوە 

ئەندامى ئەنجومەنى پارێزگاى سلێمانیە.
بەپێى ئەو زانیارییانەى دەســت یەکــەى چاودێرى کەوتون، باس 
لــەوە دەکرێت ئەو پســولانەى کــە لە پەروێزخان ســاختەکراون، 

نزیکەى 400 وەسڵە و برى پارەکەى دەگاتە چوار ملیار دینار.
پەیوەندیــدار بــەم پرســە و نەدانى گومرگ لەلایەن بەشــێک لەو 
بارانەى کە ناونراون تایبەت و داخلکردنى بار بە شــێوەى قاچاخ، 
بــۆ وەرگرتنى لێــدوان لە بەڕێوبــەری گومرکی گەرمیان)حســێن 
ئەحمــەد(، چەنــد جارێک پەیوەندیمان بە ناوبــراوەوە کرد، بەڵام 
جارێــك به‌ بیانوى ئه‌وه‌ى نه‌خۆشــه‌ جارێك به‌ بیانوى ئه‌وه‌ى له‌ 
ده‌وام نیــه‌ و جارێكیش به‌ وه‌ڵام نه‌دانه‌وه‌ى په‌یوه‌ندیه‌كان، خۆی 

له‌ قسه‌كردن بوارد.

11. سەرپەرشــتیاری مــەرزی پەروێزخــان: دەبێت 
هێزی نیشتیمانی هەبێت بۆ باشترکردنی کارەکان

بەڕێوبــەری مــەرزی پەروێزخــان دەڵیت: هێــزە ئەمنیەکان رۆڵی 
باشــیان هەیە، هێزەکانی ئاســایش رۆڵی پاراســتنی ئەمنیەتیان 
هەیــە، پۆلیســی گومرک ســەر بەحکومەتی عێراقــن و چاودێری 
بارەکان دەکەن، پۆلیس کاری رێکخســتنی نــاو مەرزەکە دەگرنە 

ئەستۆ.
وتیشــی: کاری نایاسایی لە هەمو دونیا هەیە، بەڵام بە رێکخستن 
و سیســتەمی تۆکمە کەمترین حاڵەت دەهێڵنەوە، ئەمە پرســێکی 

هەستیارە لە دونیادا، چونکە سەرچاوەی داهاتە.
لــە بارەی وەڵامی بۆ قســەی پەرلەمانتارانــی لیژنەی بەدواداچون 
کــە دەڵێــن هێــزی چەکدار هــاوکارە بــۆ هێنانی بــاری قاچاغ و 
داخلکردنی بار بەبێ گومرک و بەبێ پشکنین، عه‌لی تۆفیق، وتی: 
“بۆ ریکخســتنی کارەکان پێویســتمان بە بەنیشتیمانی کردنیانە، 
چونکە تا ئێســتا هێزەکان لە هەرێم نیشتیمانی نین و دەبێت ئەو 

کارە لە ئاستی باڵا چارەسەربکرێت”.

عەلی حەمەساڵح، پەرلەمانتاری كوردستان، یەكێكە لە ئەندامانی 
لیژنــەی بەدواداچونــی دەروازە ســنوریەکانی هەرێــم، لە په‌ڕه‌ى 
تایبەتی خۆی لە تۆڕی کۆمەڵایەتی فەیسبوک دەڵێت: “لە هەموی 
مەترسیدارتر ئەوەیە كە دامەزراوە ئەمنییەكان بون بە یارمەتیدەر 

بۆ ئەم کارە”.
یەکــەی چاودێــری حکومەتــی خۆجێــی گەرمیان بــۆ وەرگرتنی 
زانیاری لەسەر وەڵامی هێزە ئەمنیەکان، بۆ ئەم پرسە، پەیوەندی 
بە عوسمان عەبدولکەریم، لێپرسراوى راگه‌یاندن و په‌یوه‌ندیه‌كانى 
بەڕێوبەرایەتی ئاسایشی گەرمیانه‌وه‌ کرد، بەڵام وەڵامەکەی ئەوەبو 
کە ئەوان ســەرنجیان نیە لەســەر ئەو پرسە و ئامادەی قسەکردن 

نەبو.
علی حەمەســاڵەح، لەســەر ئەو پرســە زیاتــر رونکردنەوەی داوە 
و دەڵێــت: “بــۆ ئــەم کارە پۆلیس و ئاســایش ئاســانكارییان بۆ 
دەكەن لە بازگە و خاڵەكانی پشكنین بۆ ئەوەی بارەکانیان بهێننە 
نــاوەوە، ئەگەر هاوڵاتییەك بار بهێنێت داوای وەرەقەی گومرگ و 
دۆكیۆمێنتەكانی لێدەكرێت، بەڵام ئەمانە ئاسایشەكان پاسەوانیان 
دەكەن، كۆدەكەشــیان ئەوەیە كە)باری تایبەت(ی تێدایە، نرخی 
هێنانە ناوەوەشیان جیاوازە، بۆ نمونە خەیار و میوەكان بە چوار 

هەزار دۆلارە، بەڵام هێلكە بە 12 هەزار دۆلارە”.

10. پەرلەمانتارێک باس لە پشتوانی هێزی ئەمنی دەکات بۆ ئەم کارە

١3. سەرپەرشتیاری ئیدارەی گەرمیان: چاودێریەکی وردی مەرزەکە دەکەین

»چیدیکە ریگەنادەنە ئەو کەسانەی کە نەفس نزم بون چەندین 
کاڵاو خۆراکی خراپ و گەنیویان داخڵدەکرد ئەو کارە بکەنەوە«

دوای ئەوەی لەســەر ســکاڵای دو ئەندامــی ئەنجومەنی پارێزگای 
ســلێمانی کارەکانــی کۆمپانیایــی دڵنیــای راگیــرا دوای شــەش 
مانگ دەســتی بەکارکردوەتەوە، کە بڕەکــەی)٢٠( هەزار دینارە، 
لــە هەرشــۆفێرێک وەردەگرێت کە هاتوچــۆی دەروازەکە دەکات، 
دەوترێــت لــە کاتــی رودانی روداوی نەخوزراویشــدا تاکو ئێســتا 

قەرەبوی هیچ شۆفێرێکی نەکردوەتەوە!
کەریــم عه‌لی، لە بارەی ســکاڵاکەیان و کارکردنەوەی کۆمپانیاکە 
وتی: جێگای سەرســوڕمانە دوبارە لە لایەن بەڕێوەبەری گشــتی 
کاری کۆمپانیاکانــی دڵنیایــی لــە وەزارەتــی دارایــی نوســراوی 
پشــتیوانیان بۆ کراوە و لە ئێستادا دەستبەکاربون و رایگەیاندوە 
کە ئەو جۆرە دڵنیاییە دەبێت ئیجباری و ئیلزامی بێت، لە کاتێکدا 
نوســراوی بریکاری وەزارەتی داراییمان لایە دەڵێت سود وەرگرتن 

لــە خزمەتگــوزاری ئــەو جــۆرە کۆمپانیایانــە ئارەزومەندانەیە و 
ئیجباری نییە!

بۆیــە دوبــارە وەکو دو ئەندامــی ئەنجومەنی پارێزگای ســلێمانی 
بە یاداشــتێک داواکاری گشتی و دادگای لێکۆڵینەوەی خانەقین/ 
قۆرەتومــان لە بابەتەکە ئاگادارکردەوە، کەریم عه‌لی، دەشــڵێت: 
داوای ئەو بڕە پارەیەش دەکەین کە لە رابردودا وەریان گرتوە، بۆ 

ئەوەی بکرێتە خزمەتگوزاری بۆ ناوچەکە.
عەباس ئیسماعیل، وتەبێژی مەرزەکە، لە بارەی کارکردنەوەی ئەم 
کۆمپانیایەوه‌ دەڵێت: ئێستا بەشێک لە داهاتەکەی دەگەڕێنێتەوە 
بــۆ حکومــەت بۆیــە رێگــەی پێــدراوە کاربکاتــەوە و کارەکانی 

پەیوەستە بە وەزارەتەوە.

5. کۆمپانیــای لۆکــس ئامادە نیە زانیاری لەســەر 
کارەکەیان ئاشکرا بکات

یەکەی چاودێری حکومەتی خۆجێی گەرمیان بۆ وەرگرتنی زانیاری 
و چۆنیەتــی کارەکانیان و دیاریکردنی نرخەکانیان، پەیوەندی بە: 
هێــرش جەلیل، بەڕێوبەری کۆمپانیای لۆکس ئەجێنســیەوە کرد، 
ناوبــراو بەڵینیدا لــە رۆژی پێنجشــەمە)٢٠٢٠/١١/١٩(، ئامادەیی 
هەبێت بۆ وەڵامدانەوەی پرسیارەکان و زانیاریەکان بخاتەڕو، بەڵام 
لــەو رۆژەدا دوای چەنــد جارێــک پەیوەندی کردن بــە ناوبراوە و 

ناردنی پەیام، وەڵامى نه‌دایەوە.

4. کۆمپانیا لە ماوەی ساڵێک زیانى ٢ ملیۆن دۆلار 
لە تەندروستی گەرمیان دەدات

د.ســیروان محەمەد، بەڕێوبەری گشــتی تەندروستی گەرمیان، لە 
لێدوانێکیــدا بــۆ رادیۆی دەنگ لــە مانگی کانونــی دوەمی ٢٠٢٠، 
ئەوەی ئاشکرا کرد بەتەنها لە ساڵی ٢٠١٩ نزیکەی ٢ ملیۆن دۆلار 
یان لە پارەی ئەو پشکنینانه‌ی دەیانکرد لە مەرزەکە لەدەستداوە، 

ئەوان رەزامەندیشیان نەداوە بۆ کارکردنی ئەو کۆمپانیایە.
ئەمە لەکاتێکدایە بە وتەی کەریم عه‌لی، پشــکنینەکانی حکومەت 
بە نرخێکی رەمزی بوە كە پێنج هەزار دیناربوە، ئێستا هه‌مان ئەو 

پشکنینانە کۆمپانیاکان لە ٣٠ هەزارەوە دەستپێدەکات.
هاوکات بەو هۆیەوە بەڕێوبەرایەتی گشــتی کشــتوکاڵ و تاقیگەی 

بیناسازی گەرمیانیش کارەکانیان وەستێندراوە.

3. “بۆ سەیرکردنی خاولیەک پازدە هەزار وەردەگرن”
کۆمپانیای لۆکس ئەجێنســی پشکنینی فیزیایی و کیمیای دەکات 
پشــکنینی فیزیای ســەیری رەنگ و قوپایی ئیکسپایەری دەکرێت 

هەر پشکنینێکى بە پێنج هەزار.
بــۆ تاقیکردنــەوەی فیزیای، فەرهــاد حەمید، کە خــۆی بازرگانە 
دەڵێــت: پارەیەکی زۆر زۆرمان لێوەر دەگرن، بەشــێوەیەک پانزە 
هەزار بەتەنها بۆ سەیرکردنی خاولیەک وەردەگرن بۆ چەندین شتی 

دیکەش هەروایە کە شەرمە باسی بکەین.
“بــۆ رەنگی ســێو هــەر رەنگە و پێنــج هەزار وەردەگــرن، ئەگەر 
لە بارێک ســێوی ســور و ســەوز و زەردت پێبێت دەبێت پارەی 
جیــاوازی رەنگەکانی بدەین”. ئەمە قســەی محەمەد حەمەئەمین، 

نوێنەری شۆفێرانی مەرزی پەروێزخانە.
دەشڵێت: نازانین جیاوازی نیوان پشکنینی حکومی و کۆمپانیاکە 
چیــە؟! بار هەیە ئەوەی حکومیەکــە رەزامەندە کۆمپانیاکە رەتی 

دەکاتەوە!
تاوەکــو پێــش)2019( حکومــەت خــۆی پشــکنینی بــۆ کاڵا و 
شمەكەکان دەکرد و داهاتەکەی 100% بۆ حکومەت بو، بەشێکیشی 

بۆ فەرمانگە پەیوەندیدارەکان.

لە مەرزی پەروێزخان ژمارەیەک کۆمپانیا کاردەکەن و لەژێر ناوی 
جیاجیــا پــارە بۆ کێشــان و پشــکنین و دڵنیایی و نــاوی دیکە 

وەردەگرن.
کۆمپانیاکانــی مــەرزی پەروێزخان ئەمانەن:)لۆکس ئەجێنســی، 
کێشــان، مەنەفێــس، کۆمپانیــای پاکژکەرەوە)دژ بــە ڤایرۆس(، 

دڵنیایی، موخەڵسی گومرکی....(.
وتەبێژی دەروازەکە باس لە هۆکاری دەستبەکاربونی کۆمپانیاکان 

کرد لە مەرزەکانی هەرێم.
عەباس ئیســماعیل، رایگەیاند: ئــەوە بڕیاری ئەنجومەنی وەزیرانە 
کە کۆمەڵێک ئامێر و کەرەســەتە هەیــە تێچوی زۆرە و حکومەت 
ناتوانێت دابینی بکات، بەوهۆکارە کۆمپانیاکانی ناردە مەرزەکان.

دوەم: كارى کۆمپانیاکانی مەرزی پەروێزخان
1. وتەبێــژی دەروازەکــە: کۆمپانیــاکان بە بڕیارى 

ئەنجومەنى وەزیران نێردراون

2. کاریگەری و گرفتەکان
قســەیەکی زۆر هەیــە لەســەر کاری کۆمپانیــاکان لــە مەرزی 
نێودەوڵەتــی پەروێزخــان لەروی زۆری نــرخ و کەمی داهات بۆ 
حکومەت و نایاســایی بونــى کارەکانیان، ئــەو کۆمپانیایانەی 
کار دەکــەن لــە مــەرزی پەروێزخــان، ٨٠%ى داهاتەکەیان بۆ 
خۆیانــەوە ٢٠%ى داهاتەکەیان دەگەڕێنــەوە بۆ حکومەت ئەمە 
لەکاتێکدایــە دەوترێت بەشــێکیان ئەو بــڕەش ناگەڕێننەوە کە 
لەدرێــژەی راپۆرتەکــە ئامــاژەی پێکراوە. ئەمە لــە کاتێکدایە 

ئاماژە بەوەشکراوە کە حکومەت خۆی دەتوانێت ئەمە بکات.

6.”بەڕێوەبەری گشتی کاری کۆمپانیاکانی دڵنیایی کار بە نوسراوی بریکاری وەزیر ناکات”

9. تاوەکو ١٠ ساڵی دیکە لە پەروێزخان هاتوچۆت 

کرد دەبێت پارە بۆ کۆرۆنا بدەیت
کۆمپانیایەکــی تایبــەت بــە دەرمانڕێژکردنــی ئۆتۆمبێــل دژ بــە 
ڤایرۆســی کۆرۆنا، دەستی بە کارکردوە لە دەروازەی پەروێزخان، 
شــۆفێرەکانی مەرزەکــە نیگەرانن و دەڵێن: لــە دیوی ئێران پارە 
نادەین، بەڵام لێرە)10$(مان لێوەردەگرن، ئەندامێکی ئەنجومەنی 
پارێزگاش سەرســوڕمانی خۆی دەردەبڕیت بەوەی چۆن گرێبەست 
بۆ نەخۆشیەک دەکرێت کە نازانرێت کەی کۆتایی دێت و ١٠ ساڵی 
بــۆ دادەنرێــت؟! وتەبێژی مەرزەکەش دەڵێــت کۆمپانیاکە پارەی 

زۆری خەرج کردوە دەبێت قەرەبوی بۆ بکرێتەوە.
کۆمپانیــای پاکژکەرەوە، دەرمانڕێــژی ئەو ئۆتۆمبێلانە دەکات کە 
لەدیــوەی ئێرانــەوە داخڵ بــە هەرێم دەبن، بۆ هــەر ئۆتۆمبێلێک 
بڕی )١٠$( وەردەگرێت، ئەمە لەکاتێکدایە نوێنەری شۆفێریەکانی 
مــەرزی پەروێزخــان دەڵێــت: لــە دیوی ئێــران بەهەمان شــێوە 
دەرمانڕێژی ئۆتۆمبێلەکانمان دەکرێت، بەڵام لەوێ ئەمە نیشتمانیە 

و ئەرکی حکومەتە و پارە وەرناگیرێت.
محەمەد ئەمین، نوێنەری شــۆفێرانی مەرزی پەروێزخان، ئاماژەی 
بەوەکــرد ئەو جۆرە کارە ئەرکی حکومەتە بەبێبەرامبەر ئەو کارە 
بــۆ هاوڵاتیانــی خــۆی بکات، لێــرە دراوە بە کۆمپانیــا و بۆ هەر 

هاتنەوەیەک لە ئێران ١٧ هەزار دیناری عێراقیمان لێوەردەگرن.
بە پێی ئەو زانیاریانەی کەریم عه‌لی دەیخاتەڕو، ئەوکارە حکومەت 
خــۆی دەتوانێــت بــە )٥$( بیــکات و پارەیەکی کەمتر لەســەر 
هاتوچۆکەرانی مەرزەکە بکەوێت، ده‌شڵێت: بۆ ئەو )10$( ئێستا 

پرسیارم کردوە هیچ دەرخستەیەکی نیە.
وتیشــی: لەلایەن بەڕێوبەر و سەرپەرشــتیاری مەرزی پەروێزخان 
گرێبەستی ١٠ ساڵی بۆکراوە، نازانین بە پێی چ زانستێک ١٠ ساڵ 
بۆ ڤایرۆســی کۆرۆنا دیاریکراوە، جیا لەوەش بەڕێوبەری گشتیش 

دەسەڵاتی گرێبەستێکی نیە بۆ ماوەی دە ساڵ.

8. داهاتی قەپانەکان بــۆ رێگاوبانە، بەڵام پارەکە 
ونە

لــە چوار مــەرزە نیودەوڵەتیەکەی هەرێم شــێوازی کێش جیاوازە 
لــە دەروازەکانی)ئیبراهیم خەلیل و حاجی ئۆمەران( سیســتەمی 
کێشــان راســتەوخۆ حکومــەت سەرپەرشــتی دەکات، بــەڵام لە 
دەروازەکانی)باشــماخ و پەروێزخــان( کەرتــی تایبــەت بەڕێوەی 

دەبات.
لــە مــەرزی پەروێزخان هەشــت وێســتگەی کێشــان کاردەکات، 

کارەکانی ٢٤ کاتژمێریە.
رزگار محەمەد ئەحمەد، بەڕێوبەری کێشــی مــەرزی پەروێزخانە، 
دەڵێــت: هەمــو ئۆتۆمبێلێــک کە بــارى پێبێت داخڵــی مەرزەکە 
ببێت کێشــانی دەکەین، نرخی کێشان جێگیرە و وەزارەتی دارایی 

حکومەتی هەرێم دیاریکردوە.
گلەیشــی هەیــە لــە حکومەت لــەو روەوە کــە هاوکاریــان ناکات 
بــۆ ژمــارەی کاری کێشــانی رۆژانەیــان، وتی: بــارەکان بە پێی 
وەرزەکان کــەم و زیــاد دەکات، بــە نمونــە وەرزی هاوین کەمترە 
رۆژانــە)350-450 ( ئۆتۆمبێلــی بــار دێت، بەڵام زســتان دەگاتە 
ســەروی)600( ئۆتۆمبێــل، بۆ وەرگرتنی پارەکــەش ئێمە لەکاتی 
وەرگرتنی وەســڵ، راســتەوخۆ لە بانکی ئاشتی لە سلێمانی ٪10 

پارەکە بە کاشی وەردەگرن.
ئەندامێکــی ئەنجومەنــی پارێزگای ســلێمانیش باســلەوەدەکات، 
کێشــان بە پێی یاســایی ژمارە ســێ ســاڵی )2012( دەبێت لە 
ژێــر دەســەڵاتی حکومەتی هەرێمی کوردســتان بن لەلایەن ســێ 
وەزارەتــەوە سەرپەرشــتی بکرێــت )وەزارەتــی ئاوەدانکردنەوە، 
دارایی و ناوخۆ(، بەپێی هەمان یاسا حکومەت دەتوانێت 25(٪(ى 
داهاته‌كه‌ى بۆ کەرتی تایبەت بێت و مەسروفاتەکەی لەسەر کەرتی 
تایبــەت بێــت، له‌به‌رامبه‌ردا )75٪(ى داهاتەکــەی بۆ حکومەتە، 

ئەویش دەبێت لە چاکكردنی رێگاوبانی ناوچەکە خەرجی بکات.
کەریم عه‌لی، وتیشــی: کەچی لە سنوری پارێزگای سلێمانی ٢٠٪ 
بۆ حکومەتە و ٨٠٪ بۆ کۆمپانیاکەیە! پارەکە هەموی بۆ شەخس 
دەڕوات، چونکــە ئەگــەر بۆ رێگاوبــان خەرج بکرێــت رێگاکەیان 

بەوشێوە نەدەبون.
لــە بەرامبــەردا، عەدنــان خەلیــل، بەڕێوبــەری بەڕێوبەرایەتــی 
رێگاوبانــی گەرمیان، جه‌ختیكرده‌وه‌ له‌وه‌ى هیچ بڕە پارەیەک بەو 
نــاوە نەهاتوە بــۆ بەڕێوبەرایه‌تیەکەیان تاوەکــو بۆ ریگاوبانەکانی 

خەرج بکەن.

7. “چەند شــۆفێرمان توشــی روداو بوە و وەڵامی 
هەرنەداوەتەوە”

نوێنــەری شــۆفێرانی مەرزی پەروێزخــان باســیلەوەکرد چەندین 
شۆفێریان توشی روداوی هاتوچۆ بون، بەڵام نەوەک هەر پارەیان 

بۆ خەرج نەکردون، بەڵکو هەر وەڵامیشیان نەداونەتەوە.
محەمــەد حەمەئەمیــن، لــە ســاڵی یەکەمــی کردنــەوەی مەرزی 
پەروێزخانــەوە لــەو دەروازەیــە کاردەکات، جەختیکــردەوە کــە 
چەندین کەســیان توشی روداوبون هەر وەڵامیش نەدراونەتەوە بۆ 

ئەوەی هاوکاری بکرێن.
شــیرین ئەمیــن، دەڵێــت: نــەوەک هەر ئــەوەى بەنــاوی بیمەی 
سەلامەتیشــەوە پارە لە هاوڵاتی و شــۆفێر وەردەگرن، کەچی لە 
مەرزەکە هەرشتێکت بەسەربێت تەنانەت چارەسەری سەرەتاییش 

نیە بۆت بکرێت.

هەمــو  دوای  پەروێزخــان:  سەرپەرشــتیاری   .10
مەرزەکان گرێبەستم بۆ کۆمپانیای دەرمانڕێژکردوە

سەرپەرشــتیاری مەرزی نێودەوڵەتی پەروێزخان دەڵێت: وەزیری 
دارایی خۆی دەســەڵاتی پێداون کە گرێبەســت لەگەڵ کۆمپانیای 
تایبــەت بــە پاكژكردنه‌وه‌ “تعقیم” بکات، دەرخســتە بۆ کارەکەی 
هەیە و دوای ســێ مــەرزە نیودەوڵەتیەکی دیکە گرێبەســتەکەی 

کردوە.
عه‌لی تۆفیق، وتیشــی: نرخەکەشــی لە مەرزەکانــی دیکە کەمتر 
نه‌بێت زیاتر نیە، لەگەڵ ئەوەشــدا تەواوی مەرزەکانی دیکە ١٥٪ 

داهاتەکەی بۆ حکومەتە، بەڵام لێرە ٢٠٪ بۆ حکومەتە.
 ئــەوەی جێگــەی پرســیارە ئــەم کۆمپانیایە بۆ ماوەی دە ســاڵ 
گرێبەســتی لەگــەڵ کــراوە ئەمــەش جێگــەی ســەرنجە چــۆن 

هەڵسەنگاندن بۆ دەساڵ مانەوەی ڤایرۆسەکە کراوە؟
پرۆژەکــەی  کۆمپانیایــەى  ئــەو  وتــی:  ئیســماعیل  عەبــاس 
جێبەجێکــردوە، پارەیەکــی زۆری لەســەرکەوتوە بەهۆی هێنانی 

ئامێر و پێداویستییه‌وه‌ لە وڵاتی ئەڵمانیا.

»تەواوی مەرزەکانی دیکە ١٥٪ داهاتەکەی 
بۆ حکومەتە، بەڵام لێرە ٢٠٪ بۆ حکومەتە«

بۆ رایکردنی مۆر و واژۆی بەشــە جیاجیاکان بەناوی موخەڵســی 
گومرکی، پارە لە شــۆفێران وەردەگرێت، بڕی پارەکەش لە پێنج 
هــەزارەوە دەســتپێدەکات و کۆمپانیای مەنەفێســی گومرکیش بۆ 

هەر ئۆتۆمبێلێکی بار ٢٥ هەزار وەردەگرێت.
کەریــم عه‌لی، ئەندامــی ئەنجومەنی پارێزگای ســلێمانی، دەڵێت: 
موخەڵســی گومرکی پەرەیەکی ئەی فۆڕە )15( هەزاری لەســەر 

وەردەگیرێت کەس نازانێت بۆچی باشە. 
لــە بەرامبــەردا وته‌بێژی مه‌رزی په‌روێزخان، عەباس ئیســماعیل، 
وتــی: موخەڵیســی گومرکی چەنــد کارەمەندێکن لەبــری ئەوەی 

کەســەکە کــە بازرگانــە خــۆی کارەکان رایی بــکات، ئەمان بۆی 
دەکــەن، پارەکەش کــە وەری دەگرن بە گوێرەی کارەکەیە، هەیە 

پێنج هەزار یان پانزدە یان پەنجا هەزارە.
لەبارەی وەرگرتنی پارە لەلایەن کۆمپانیای مەنەفێســی گومرکی، 
وتەبێژی مەرزی پەروێزخان وتی: کۆمپانیای مەنەفێســی گومرکی 
تایبەتــە بە حکومەتی عێراق و پارەکەشــی بۆ حکومەتی عێراقە، 
لــە ســەرجەم مــەرزە نێودەوڵەتیــەکان هەیە و بڕی ئــەو پارەی 

وەریدەگرن ٢٥ هەزار دیناری عێراقیە.

11. وەرگرتنی پارەی موخەڵسی گومرکی و کۆمپانیای مەنه‌فێس

12. نرخی کۆمپانیاکان لە مەرزەکان یەک دەخرێتەوە
نرخــی پشــکنین و نرخەکانــی دیکــەی کۆمپانیــاکان لــە مەرزە 
نێودوەڵەتــی و لاوەکیەکانــی هەرێم جیاوازە، بەشــێوەیەکە دیار 
نیە لەســەر چ بنەمایەک ئەو نرخانە دانــراون، بازرگانەکانیش کە 
لــەم راپۆتــەدا زانیاریان لێوەرگیراوە دەڵێن: لــە وڵاتانی دیکە بە 
سیســتەمێک ئەم نرخانە رێکخــراوە، وتەبێــژی مەرزەکەش باس 
لەکۆبونەوەی وەزارەتی دارایی دەکات بۆ رێکخستنەوەی نرخەکان.
عەبــاس ئیســماعیل، ئاشــکرای دەکات وەزارەتــی دارایی بۆ ئەو 
مەبەستە لە ناوەڕاستی مانگی نۆڤەمبەری ئەمساڵ کۆبونەوەی بە 
کۆمپانیــاکان کردوە و نرخێکی جێگیــر و گونجاو جێگیر دەکرێت 

لە تەواوی مەرزەکان.
وتیشــی: لە ئێستاشــدا پشــکنینی ئەو کۆمپانیایانە بە چاودێری 
حکومــەت دەکرێــت “کاری پشــکنیەکان بەهاوبەشــی لەنێــوان 
هۆبەکانــی فەرمانگە پەیوەندیدارەکانی حکومــەت و کۆمپانیاکان 
بەڕێوەدەچێــت، هیچ رێگەپێدانێک بۆ بارێک یان کاڵا و خۆراکێک 
ناکرێــت تاوەکو مــۆر و واژۆی هۆبەکانــی فەرمانگە حکومیەکانی 

لەسەر نەبێت”.

13. گرێبەستی کۆمپانیاکان بەنهێنی ئەنجام دراون 
بەهەمــان شــێوەی داهاتــی مــەرزەکان، ژمــارەی کۆمپانیاکان و 
شــێوازی گرێبەســتەکانیان جێگەی پرســیاربوە لەلایــەن لیژنەی 

پەرلەمان بۆ بەدواداچونی مەرزەکانی هەرێم.
پارله‌مانتــار: شــیرین ئەمیــن، ئــەوەی خســتەڕو: “گەندەڵیەکی 
تــەواو لە کاری گرێبەســتەکان هەیە، چونکــە ناڕونی زۆر هەیە و 

حکومەتیش ئامادەی وەڵامدانەوە و رونکردنەوەیان نیە”.
دەشــڵێت: بــە پێــی زانیاریــەکان کۆمپانیاکان دەســتی حزب و 
بەرپرســی حزبی لە پشــتە بۆیــە زانیاریه‌كان لە بارەوە ئاشــکرا 

ناکەن.
ئەندامەکــەی ئەنجومەنی پارێزگای ســلێمانی، چەند زانیارییەکى 

دیکەش لەسەر کۆمپانیاکانی مەرزی پەروێزخان ئاشکرا دەکات.
کەریم عه‌لی، وتی: ئەوەی ســەیرە بە بێ مونافەسە ئەم کارەکان 
دراوە بــەم کۆمپانیایانە، خەڵکیــش هەیە بەنرخی کەمتر دەیکات 
پێــی نادرێت، بەمەبەســت ئــەم کارە کــراوە بۆ ئــەوەی داهاتی 

حکومەت کەم بکرێت و داهاتی شەخس زیادبێت.

رێــگای مــەرزی پەروێزخــان یەکێکــە لــەو رێگایانــەی بەهــۆی 
هەڵکەوتــەی بازرگانیەکەیەوە هاتوچۆیەکی بەردەوامی لەســەرە، 
بــەڵام وەک شــۆفێر و بازرگانەکانــی مەرزی پەروێزخــان دەڵێن، 

ئەوان ناویان ناوە “رێگای مەرگ”.
فەرهــاد حەمیــد، ئەوەی ئاشــکراکرد کە کۆمپانیایــەک ئامادەیی 
دەربڕیــوە کــە رێگای پەروێزخان بکاتە دوســاید، بەڵام دەبو هەر 
ئۆتۆمبێلێــک پێنج هەزار دینار بدات بۆ هاتوچۆکردن بە رێگەکه‌، 

بەڵام حکومەت رازی نەبو.
بازرگان و شــۆفێرەکان هێندە بێزاربون بەدەســت رێگاکەوە ناچار 
پێشــنیاری دیکــە دەبەنــە ئیــدارەی گەرمیان بۆ چارســەرکردنی 

کێشەکەیان.
وەک فەرهاد حەمید، باســی لێوه‌كرد: نزیکەی شــەش ساڵ پێش 
ئێستا پلانێکی ترمان هەبو کە دانانی سندوقێک بو کە بازرگانەکان 
پارەی تێبکەن و چەند مانگ جارێک بۆ خزمەتگوزاری رێگاوبان و 
دابەشکردنی بەسەر ئەو خێزانانەی گەرمیان کە هەژارن، ئیدارەی 
گەرمیــان ئــەوکات رازی بو، بــەڵام بەرپرســێکی ئەمنی گەرمیان 

رێگری کرد لەوە.

وەرزی هاوین کە پلەی گەرمی لە گەرمیان دەگاتە ســەروی )٥٠( 
پلەی سەدی، سێبەرێک نابینرێت لە پەروێزخان بۆ تاوێک پشوى 
ئەوانەی کاردەکەن، دەبێت بۆ ماوەی چەندین کاتژمێر لەژێر تیشکە 
گەرمەکانی خۆر بمێننەوە و  تەپو تۆزی خۆڵاو هەڵمژن، لەوەرزی 

زستانیش قوڕولیتە شوێنی ئەو دیمەنەی هاوین دەگرێتەوە.
فەرهــاد حەمید، بــازرگان لە گەرمیان، ئامــاژەی بەوەکرد ئەگەر 
تەنهــا )٥٪(ى داهاتەکه‌یشــی بــۆ خــەرج بکرایە، ئەمــە دیمەنی 

مەرزێکی نێودەوڵەتی نەدەبو.
باسی لەوەشکرد ئەو کابینەی د.بەرهەم ساڵەح، سەرۆکی حکومەت 
بــو هاتە ئێرە بەڵێنی خەرجکردنی ئەو رێژە داهاتەی بۆ مەرزەکە 
دا، بەڵام وەک بەڵێنەکانی دیکە مایەوە کە شــێخ بایز تاڵەبانی و 

ئاواتی شێخ جەناب وەزیرانی دارایی لای خۆیانەوە داویانە.
ئەمە رای )رزگار محەمەد(یشە کە بەڕیوبەری قەپانەکانی مەرزی 
پەروێزخانــە، دەڵێــت: ئاو بە تەنکــەر دێــت بۆمەرزەکە، رێژەی 
ســەوزایی سفرە، ویستمان دار بهێنین به‌ڵام ئاو نیە، ساڵی 2016 
بیرمان لێدا  تا قوڵی  )150(مەتر ئاوی نەبو، ئێستا دەڵێن موچە 
نیە ئەی دە ساڵ و بیست ساڵی پێشو کێشە چی بو!؟ لەم ساڵ 
شــەش مانگ ئــاوەڕۆی مەرزەکە گیرابو چــاک نەدەکرا، میوانێک 

دێتە مەرزەکە ئێمە شەرم دەکەین بەو شێوەیە.
محەمــەد حەمەئەمیــن، نوێنــەری زیاتــر لە ٢٧٠٠ شــۆفێری ئەم 
مەرزەیــە، دەڵێت: کەمی خزمەتگــوزاری تاقەتــی لێپڕوکاندوین، 

نازانین بۆچی ئەم مەرزە وایە؟.
سەرپەرشــتیاری مەرزەکەش هاوڕای ئەوانە و دەڵێت 100% لەگەڵ 
قســەکانیانم و ئەم مەرزە پێوســتی بە خزمەتگوزاریە و دەستمان 

بە هەنگاویش کردوە بۆ ئەومەبەستە.

پەروێزخــان مــاوەی ٢٤ ســاڵە کاری بازرگانــی تیدادەکرێــت، بە 
فەرمــی ٩ ســاڵە وەک دەروازەیەکــی نێودەوڵەتــی ناســێندراوە 
لەلایــەن حکومەتی عێراقەوە، لەروی خزمەتگوزاریەوە لە هەرچوار 
مەرزەکــەی هەرێم وێرانەترە. شــیرین ئەمیــن، وادەڵێت. ئاماژەی 

بەوەشکرد: هیچ سیمایەکی نێودەوڵەتی پێوەدیار نیە.
سەرۆکۆ ئازاد، ئەندامى پەرلەمانى کوردستان و یەکێک لە ئەندامى 
لیژنەى دارایى لە پەرلەمانى کوردستان، لە لێدوانێکیدا بۆ رادیۆی 
دەنــگ دەڵێت: “مــەرزى نێودەوڵەتى پەروێزخان ســەربارى ئەو 
جوڵە زۆرەى بازرگانى کە تێیدا هەیە، پرۆژە خزمەتگوزارییەکانى 

وەکپێویست نیە”.
لەبەرامبەردا وتەبێژی مەرزەکە دەڵیت: نەوەک وەکپێویســت نیە، 

به‌ڵكو له‌ ئاستێکی خراپدایە.
وتیشــی: “هیــچ کارێکی بــۆ نەکــرا وەک خزمەتگــوزاری ئەوەبو 
لــە ئێرانــەوە ئــاو کارەبای بۆ راکێشــرا هەرکات ویســتی نەبوایە 

دەیکوژاندەوە.
عەبــاس ئیســماعیل، ئاماژەی بەوەشــکرد: لە ســاڵی )٢٠١٦ بۆ 
٢٠١٧ ( بەڕێوبــەری مــەرز لــە وەزارەتــی دارایــی رەزامەندى دو 
پرۆژەی وەرگرت کە راکێشانی کارەبا و ئاو بو بۆ مەرزەکە و ئەو 
گرفتە چارەســەرکرا، بەڵام ئێســتا کارەباکەی ٢٤ کاتژمێری نیە، 
بەتەمــای دانانــی محاویلەیەکــی مۆبایلین بۆ ئــەوەی ٢٤ کاتژمێر 

کارەبا بەردەستبێت.

بازرگانێک بەراوردێک دەکات لە نێوان ئەو کاتەی حکومەت پشکنینی 
بۆ کەلوپەلەکانیان کردوە لەگەڵ ئێســتا کە کۆمپانیا دەیکات، بە 

ژمارەش دەیسەلمینێت چۆن نرخی بازاڕی هەڵکشاندوە.
فەرهــاد حەمیــد، بــازرگان، بەم شــێوەیە بەروادەکــەی کرد: کە 
پشــکنینەکان لای حکومــەت بــو هەرگیز هیچ بارێک پشــکنینی 
نەدەگەشــتە سەروی150  هەزار، بەڵام ئێستا بۆ نزیکەی ملیۆنێك 

دەچێت بۆ بارێکی ئاسایی.

سێیه‌م: خزمه‌تگوزارییه‌كانى مه‌رزى په‌روێزخان

»کۆمپانیایەک ئامادەیی دەربڕیوە کە رێگای 
پەروێزخان بکاتە دوساید، بەڵام دەبو هەر 
ئۆتۆمبێلێک پێنج هەزار دینار بدات بۆ 

هاتوچۆکردن«

14. کۆمپانیاکانی مەرزی پەروێزخان بونەتە هۆی گرانی نرخ لە بازاڕدا

1. مەرزێک وێرانە لە خزمەتگوزاری

2. هیچ شوێنێکی پشوی نیە

3. بە رێگای پەروێزخان دەوترێت “رێگای مەرگ”

نمونــەی بارێکی زاهی قاپ شــتنی هێنایەوە کــە باری خۆی بوە 
“ســەرەتای ئــەم مانگــە )1300( کارتۆنــی زاهــی قاپ ششــتنم 
هێناوە،)780( هەزاریان لێوەرگرتوم بۆ پشــکنین، لەگەڵ )٦٠٠( 
هــەزار دینار بۆ گومرک، ئەمــە ئیتر ئەمە چۆن نرخی کەلوپەل و 

پێداویستی لەبازاڕ بەرزناکاتەوە؟”
بە قســەی ئــەو، ئەمە لــە کاتێکدایە، هیچ جیاوازیــەک لە نێوان 
پشــکنینی حکومــەت و کۆمپانیاکان نیە دەڵێــت: نازانین بۆچی 

بەمشێوەیەی لێکرا؟!
لە بەرامبەر ئەم گرفتەدا، حیکمەت ئەحمەد، بەڕێوبەری چاودێری 
بازرگانــی گەرمیــان، دەڵێــت: ئێمــە پەیوەندیمــان بــە مــەرزی 

پەروێزخانەوە نیە.

سەرپەرشــتیاری مەرزی نێودەوڵەتی پەروێزخان ئاشکرای کرد لە 
ئاستی ئەنجومەنی وەزیران و بە سەرپەرشتی سەرۆکی حکومەت، 
لیژنەیەک دروستکراوە بۆ بڕیاردان لە سەر چەند پرسێک، لەوانە: 
گۆڕینی کاری کۆمپانیاکان، رەنگە چەند ئیشــێک ئیدی حکومەت 
خۆی بیکات لەگەڵ گۆڕینی رێژەی داهات و رێکخستنی نرخەکان.
وتیشی: رای من وایە کۆمپانیاکان زۆر چالاکترن لە حکومەت و لە 

هەندێک ڕوەوە کارەکان بەخێرای دەکەن.
جەختیکــردەوە ئەمــەی بــۆ پشــتگیری کۆمپانیاکان نیــە، بەڵام 
ه‌ىكخۆی وتى: “ئەدای دەزگا حکومیەکان بەهۆی پینەدانی موچە 

و ئیدارەدانى حکومەت بۆ کارەکانی لاوازە”.
لــە ئێســتادا ٢٠٪ داهاتــی کۆمپانیاکان بــۆ حكومەتەو 80٪ی بۆ 

كۆمپانیاكانە.

3. چەند دەسەڵاتێک دەدرێتە بەڕێوبەری مەرزەکان
چەند دەســەڵاتیكی زۆرگرنگ بە بەڕێوبــەری مەرزی پەروێزخان 
دەدرێت و لەسەره‌تای ساڵی نوێوە دەچێتە بواری جێبەجێکردنەوە.
سەرپەرشــتیاری مەرزەکە ئەوەی ئاشکراکرد کە ئەو دەسەڵاتانە 

وادەکات کاری مەرزەکە بەشێوەیەکەی گونجاو رێکبخەنەوە.
لەبارەی دەسەڵاتەکانیشــەوە وتی: ئەنجومەنــی وەزیران بڕیاری 
لەسەر شــۆڕکردنەوەی دەســەڵاتەکان داوە لەنێویاندا دەسەڵاتی 

کارگێڕی و ژمێریاری و چەند دەسەڵاتێکی دیکە.

چواره‌م: رێکخستنەوە مەرزى پەروێزخان 

داهاتــی مــەرزی نێودەوڵەتــی پەروێزخان راســتەوخۆ دەچێتەوە 
خەزێنەی گشــتی و هیچ بڕێک لەو داهاتە نە بۆ گەرمیان و نە بۆ 

دەروازەکە خەرجناکرێت.
جــەلال نــوری، سەرپەرشــتیاری ئیــدارەی گەرمیــان، رایگەیاند: 
ئێمــە دوامانکردوە رێژەیەک لە داهاتەکــەی بۆ گەرمیان بێت یان 

ئەگــەر هیــچ داهاتێک بۆ گەرمیــان خەرج ناکەن بــا رێژەیەک بۆ 
خزمەتگوزاری دەروازەکە بێت.

باسیلەوەشــکرد، ناکرێــت دەروازەیەکــی نێودەوڵەتی خۆڵ بێت و 
رێگاوبانێکی وێرانەی هەبێت.

کارکردن لە مەرزی پەروێزخان لە مانگی کانونی یەکه‌مەوە دەبێتە 
٢٤ کاتژمێریی.

عه‌لی تۆفیق، ئاماژەی بەوەکرد ئێســتاش دەتوانین بڵێن شــەو و 
رۆژ کاردەکرێت لە مەرزەکە، بەڵام چەند کارێکی کەممان ماوە بۆ 

ئەوەی ببێتە ٢٤ کاتژمێری.
هــەروەک عەباس ئیســماعیل وتەبێژی مەرزەکــە زانیاری زیاتری 
لــە بارەیەوە خســتەڕو: بەهــۆی تەواوبونی پــرۆژەی روناکی ناو 
دەروازەکــە کاتی کارکردن لە دەروازەکــە دەبێتە ٢٤ کاتژمێریی، 
چونکــە پێشــوتر تاریک بــو نەماندەتوانی بــەردەوام کاربکەین و 
رۆژانە لە کاتژمێر ٣:٣٠ خولەکی بەیانیەوە دەســتمان بەکاردەکرد 

تاوەکو کاتژمێر ٨:٠٠ى شەو.

هەنــگاو بــۆ جێبەجێکردنــی ماســتەرپلانی دەروازەی پەروێزخان 
دەنرێــت، مــاوەی ٤ مانــگ دەبێــت ٢٥٠ دۆنــم زەوی بــۆ مەرزی 
پەروێزخــان زیادکراوە و وەزارەتی دارایــی قەرەبوی خاوەنەکانی 

کردوەتەوە.
عه‌لــی تۆفیق، رایگەیاند: بە پلانێکی ورد دەســتمان بە کارکردن 
کــردوە بــۆ جێبەجێکردنــی ماســتەرپلانی پەروێزخــان، لیژنــە 
دروســتکراوە چاوەڕێی واژۆی وەزیری داراین بۆ خەرجکردنی ١٠٠ 
ملیــۆن بۆ نەخشــەی دەروازەکە، چونکە دەروازەكه‌ پێوســتی بە 
نەخشــەی تایبەت هەیــە و دەبێت بۆ دور مەوداش نەخشــەی بۆ 

دابنرێت.
“بەشــی هونــەری ئەندازیــاری ســلێمانی هاتونەتــە مەرزەکە بۆ 
ئامادەکردنی نەخشــەی تایبەت”، عەباس ئیســماعیل دەشــڵێت: 
پێشــنیارمان کــردوە ئەگەر حکومەت خۆی لــەم کاتەدا ناتوانێت 

جێبەجێی بکات، بیدات بە کەرتی تایبەت.
رۆژانە ٩٠٠ بۆ ١١٠٠ ئۆتۆمبێل لە مەرزی پەروێزخان هاتوچۆدەکەن 
و دەمێننــەوە، بەتایبەت کە باری تەڕە کراوەتەوە، لەگەڵ ٥٠٠ بۆ 

٦٠٠ تەنکەری نەوت و باری ترانزێت.
وتەبێژی مەرزەکە دەڵێت: بەمهۆیەوە زۆر پێویســتمان بە شوێنی 
پارکینگە، شوێنی بۆ دیاریکراوە، بەڵام کاتی کردنەوەی دیار نیە.
ئەندامێکی ئەنجومەنی پارێزگای سلێمانی دەڵێت: ئەو زەویەی بۆ 

پارکینگــی ئۆتۆمبێلی مەرزەکە ئێســتا کاری تێدا دەکرێت زەوی 
دەوڵەتــە و موڵکی وەزارەتی داراییە. روبەرەکەی)50( دۆنمە، بە 
بــێ پرســی حکومەت رەگەزەکــەی گــۆڕاوە و کاری تێدا دەکرێت 
و باســی وەرگرتنــی )٥ بــۆ ١٥( هــەزار دینــار دەکرێــت بۆ هەر 

ئۆتۆمبێلێک. 
کەریم عه‌لی، وتیشــی: ئەو داهاتە بۆ تاکە کەســە و پرســی هیچ 
لایەنێکــی نەکردوە بۆ کارەکەی، ئەوەنــدەی ئێمە بەدواداچونمان 
کــردوە هیچ مۆڵەتێکــی نیە، برای بەرپرســێکی بــاڵای گەرمیان 

هاوبەشە لەکارەکەیدا.
بــە پێی یاســای ژمارە ٣ى ســاڵی ٢٠١٨ مادەی چــوارەم خاڵی 
یەکەم، هەر رەفتارێک یان کارێک لەسەر زەویوزاری دەوڵەت کاری 
تێدابکرێــت، ئــەوا بە زیــادەڕەوی هەژماردەکرێــت ئەگەر مۆڵەتی 
یاســایی نەبێت، لە نێویاندا گۆڕینی رەگەزی زەوی بە دیاریکراوی 

ئاماژەی پێکراوە. 
نوێنەری شۆفێرانی مەرزی پەروێزخانیش دەڵێت: ئێمە ئاگەدارنین 
کە گەراجەکە تەواو بو پارەمان لێوەردەگرن، چونکە ئێمە گلەیمان 
هەبــو لە نەبونی شــوێنی پارکینگ، بەرپرســانی مەرزەکە وتیان 
ئەوێ دەکەینە گەراج، بەڵام باســی پارەنەکراوە، ئەگەر وەریشــی 

بگرن ئەوەش دەچێتە ریزی پارەوەرگرتنەکانی دیکەوه‌.

4. روبەری مەرزەکە زیاد دەکرێت و دەست بەجێبەجێکردنی ماستەر پلانەکەی دەکرێت

1. گۆڕانکاری ریشەیی لە کاری مەرزەکان دەکرێت

4. ئیدارەی گەرمیان: داوای خەرجکردنی رێژەیەک لە داهاتی مەرزەکە دەکەین

2. دەروازەی پەروێزخان دەبیتە ٢٤ کاتژمێری

1. ئه‌گه‌رچــی مه‌رزێكــى نێوده‌وڵه‌تــى چالاكــه‌، بــه‌ڵام لــه‌ روى 
خزمه‌تگوزارییــه‌وه‌ په‌روێزخان كێشــه‌ى زۆری هه‌یــه‌، نه‌ له‌ روى 
رێگاوبانــه‌وه‌، نــه‌ لــه‌ روی ئــاو و كاره‌بــاوه‌، نــه‌ لــه‌ روى بونى 
گۆڕه‌پانیشــه‌وه‌ وه‌كپێویســت خزمه‌تگوزاریــی تێــدا نیه‌. ئه‌مه‌ش 
وایكردوه‌ ئه‌وانه‌ى له‌و مه‌رزه‌دا كارى بارزگانى و كه‌سابه‌ت ده‌كه‌ن، 
نیگه‌ران بن و ته‌نانه‌ت هه‌ســت به‌ شــه‌رمیش بكه‌ن له‌كاتى هاتنى 

بارزگانى وڵاتى دیكه‌ بۆ مه‌رزه‌كه‌.

2. داهاتی مەرزەکان لە هەرێمی کوردســتان بە بەوردی ئاشــکرا 
ناکرێــن، له‌نێویشــاندا مه‌رزی په‌روێزخــان، كه‌تائێســتا نازانرێت 
داهاته‌كــه‌ى چه‌نــده‌، تەنانــەت پەرلەمانتارانیش ماوەی ســاڵێکە 
چاوەڕێــی حکومەتــن بۆ ئــەوەی داهاتەکەیان بۆ ئاشــکرا بکات، 
بەڕێوبــەری مەرزەکەش هۆکاری ئاشــکرانەکردنی دەبەســتێتەوە 
بــەوەی دواتر لێکدانــەوەی جیاوازی بۆ دەکرێت، وتەبێژەکەشــی 

دەڵێت کۆتای ئەمساڵ داهاتەکەی ئاشکرا دەکەین.
ئەندامێکــی ئەنجومەنــی پارێــزگای ســلێمانیش دەڵێــت: داهاتی 
مــەرزی پەروێزخــان مانگانە دەگاتــە)٢٠ بۆ ٢٢( ملیــار دیناره‌، 
چالاکوانێکیــش دەڵێت: پێش ئاشــکرابونی ئــەم قاچاخچێتیە لە 

رۆژێکدا)350 بۆ٤٧٠ ملیۆن( دینار بوە.

3. له‌ مه‌رزه‌كه‌دا كارى قاچاخچێتى كراوه‌ به‌ دو ئاســت، ئاستێك 
به‌ هێنانى كه‌ره‌سته‌ى یاساغ و رێگه‌پێنه‌دراو، ئاستێكى تریش به‌ 
گومرك نه‌كردنى كه‌ره‌ســته‌ و شمه‌كى دیارییكراو. ئه‌مه‌ش خودى 
پارله‌منتاران و ئه‌ندامانى ئه‌نجومه‌نى پارێزگا جه‌ختى لێده‌كه‌نه‌وه‌. 
به‌رپرســانى مه‌رزه‌كــه‌ش دان به‌ بونى ئــه‌م قاچاخچێتیه‌ ده‌نێن، 
كاتێك وته‌بێژی مه‌رزه‌كه‌ ئاماژه‌ى به‌وه‌كرد چیتر كارى قاچاخچێتى 

له‌ مه‌رزه‌كه‌ ناكرێت و ئه‌و كاره‌ راگیراوه‌. 
ئیداره‌ى گه‌رمیانیش به‌هه‌مانشێوه‌ جه‌خت له‌وه‌ ده‌كاته‌وه‌ كه‌ ئه‌و 

قاچاخچێتیه‌ راگیراوه‌.
هه‌روه‌ك بۆ ئه‌و قاچاخچێیته‌، حزبه‌ به‌ڵاده‌سته‌كان و به‌رپرسه‌كانیان 
تۆمه‌تبــارن، ته‌نانه‌ت هێزه‌ ئه‌منیه‌كانیــش تۆمه‌تبارن به‌وه‌ى ئه‌و 

بازرگانیه‌ نایاساییه‌ ده‌پارێزن.

4. به‌شــێكى زۆری كاره‌كانــى مه‌رزه‌كــه‌ دراون بــه‌ كۆمپانیاكان، 
ئه‌مه‌ش دو دیوی هه‌یه‌: دیوێمى ئیجابی به‌وه‌ى كه‌ كاره‌كانى خێراتر 
كردوه‌ته‌وه‌ وه‌ك به‌ڕێوبه‌رى مه‌رزه‌كه‌ ئاماژه‌ى بۆ ده‌كات، دیوێكى 
ســلبیش به‌وه‌ى هه‌م پاره‌ له‌ســه‌ر بارزگانه‌كان زیاتر ده‌كه‌وێت و 
زیاتر ره‌سمى كار و خزمه‌تگوزاریه‌كانیان لێوه‌رده‌گیرێت، هه‌روه‌ك 
به‌وهۆیه‌شــه‌وه‌ داهاتى حكومه‌تیش كه‌متر ده‌بێته‌وه‌، به‌شێوه‌یه‌ك 
كۆمپانیــاكان ٨٠% داهاتەکەیــان بۆ خۆیانــەوە ٢٠% داهاتەکەیان 

دەگەڕێننەوە بۆ حکومەت.
5. نرخــی كارى كۆمپانیــاكان لــه‌ مــه‌رزه‌كان وه‌ك یــه‌ك نیــن و 
هه‌ست به‌ جیاوازیی ده‌كرێت، هه‌ندێك خزمه‌تگوزاریی هه‌یه‌ كه‌ له‌ 
په‌روێزخان به‌ نرخێكه‌ و له‌ مه‌رزێكى تر به‌ نرخێكى تر. سه‌رباری 
ئه‌وه‌ى هه‌ندێك خزمه‌تگوزاریی هه‌یه‌ كه‌ به‌ ناپاێویست و نازانستى 
ده‌زانرێت، له‌ نمونه‌ى: ده‌رمانڕێژكردن بۆ كۆرۆنا كه‌ بۆ ماوه‌ى 10 

ساڵ دراوه‌ به‌ كۆمپانیایه‌ك و گرێبه‌ستى بۆ كراوه‌.

6. دوای شەش مانگ لە راگرتنی کارەکانی کۆمپانیایی دڵنیای 
دەســتی بــە کار کردوەتــەوە، کە بڕەکــەی)٢٠( هــەزار دینارە، 
لــە هەرشــۆفێرێک وەردەگرێت کە هاتوچــۆی دەروازەکە دەکات، 
دەوترێــت لــە کاتــی ڕودانی ڕوداوی نەخوزراویشــدا تاکو ئێســتا 
قەرەبــوی هیچ شــۆفێرێکی نەکردوەتەوە، ئه‌مــه‌ش به‌ جۆرێك له‌ 

“پاره‌خواردن” وێناده‌كرێت له‌لایه‌ن كۆمپانیاكانه‌وه‌.

7. کێشــکردن لە مــەرزی پەروێزخــان کەرتی تایبــەت بەڕێوەی 
دەبــات، ئەمە لەکاتێکدایە بە پێی یاســای بەرکاری هەرێم دەبێت 
کێشــان لە لایەن حکومەته‌وه‌ سەرپەرشتی بکرێت، بەڵام تەنها لە 
دو مــەرزی هەرێم ئەوە پیادەدەکرێت، بەشــێک لە داهاتەکەشــی 
دەبێت لە رێگاوبانەکانی ناوچەکە خەرج بکرێت، بەڵام بەڕێوبەری 
رێگاوبانی گەرمیان دەڵێت: هیچ پارەیەکمان بەوناوەوە بەدەســت 

نەگەشتوە.

8. چه‌نــد پلانێــك هه‌یــه‌ بــۆ باشــتركردنى دۆخــی مه‌رزه‌كــه‌ و 
خزمه‌تگوزارییه‌كانــى، به‌شــێوه‌یه‌ك: ده‌ویســترێت له‌ ســه‌ره‌تاى 
مانگــه‌وه‌ كاره‌كانى بكرێت بــه‌ 24 كاتژمێریی، هه‌روه‌ك كاره‌كانى 

رێكبخرێته‌وه‌ و خزمه‌تگوزارییه‌كانیشی باش بكرێت.

به‌شى دوه‌م: دەرئەنجام و راسپاردەکان

یه‌كه‌م: دەرئەنجام

 »داهاتی مەرزی پەروێزخان مانگانە 
دەگاتە)٢٠ بۆ ٢٢( ملیار دیناره«

كۆمپانیاكان ٨٠% داهاتەکەیان بۆ خۆیانەوە 
٢٠% داهاتەکەیان دەگەڕێننەوە بۆ حکومەت

بە پێی یاسای بەرکاری هەرێم دەبێت کێشان 
لە لایەن حکومەته‌وه‌ سەرپەرشتی بکرێت

1. په‌روێزخــان به‌ شــاده‌مارێكى گرنگیی داهات له‌ســه‌ر ئاســتى 
هه‌رێــم و ناوچــه‌ی گه‌رمیانیش هه‌ژمار ده‌كرێت، چ بۆ حكومه‌ت و 
چ  بــۆ هاوڵاتیانیــش، بونى ئه‌م مه‌رزه‌ وایكردوه‌ جوڵه‌ى بازرگانى 
له‌ ســنورى گه‌رمیان و خانه‌قین باش بێت، ئه‌مه‌ جگه‌ له‌ ســوته‌ 

داراییه‌ زۆره‌كه‌ى بۆ حكومه‌ت.
بــۆ ئه‌وه‌ى ئــه‌م جوڵه‌یه‌ بــه‌رده‌وام بێت، مه‌رزه‌كه‌ پێویســتی به‌ 
رێوشوێنى تازه‌ و گونجاو هه‌یه‌، له‌مڕوه‌شه‌وه‌ ده‌ركردنى یاسایه‌ك 
لــه‌ پارله‌مــان بۆ كارى مه‌رزه‌كان به‌گشــتى و ده‌ستنیشــانكردنى 

ورده‌كاریه‌كانى كاركردنى ئه‌م بواره‌، گرنگ و هه‌میش پێویسته‌.
ئه‌گــه‌ر پرۆژه‌ یاســاش به‌هۆی دۆخی سیاســی هه‌رێــم و به‌غدا و 
ته‌نانــه‌ت دۆخی نازوخۆییشــه‌وه‌ بۆ ئێســتا زۆر گونجــاو نه‌بێت، 
ئه‌وا حكومه‌ت ئه‌گه‌ر رێكخســتنه‌وه‌ى ئه‌م بــواره‌ى به‌لاوه‌ گرنگه‌، 
ده‌توانێــت لــه‌ رێگــه‌ى ئه‌نجامدانــى كۆنفرانســێك به‌ به‌شــداریی 
شــاره‌زایان و به‌رپرســانى ئه‌م بــواره‌، هه‌وڵ بۆ رێكخســتنه‌وه‌ى 
بداته‌وه‌ و دواتر له‌ رێگه‌ى ده‌ســته‌ و لیژنه‌یه‌كه‌وه‌ راســپارده‌كانى 
كۆنفرانســه‌كه‌ ته‌رجومه‌ بكاته‌ ســه‌ر واقیع و بــه‌ بڕیار و رێنمایی 

كارى مه‌رزه‌كانى پێ رێكبخاته‌وه‌.

2. مه‌رزی په‌روێزخان خزمه‌تگوزارییه‌كانى و بونیاده‌كه‌ى هاوشان 
نیه‌ بــه‌ قه‌باره‌ى ئاڵوگۆڕی بازرگانى و داهاته‌كه‌ى، به‌شــێوه‌یه‌ك 
خزمه‌تگوزاریه‌كانى خراپه‌ و داهاته‌كه‌ى باشــه‌ “ئه‌گه‌ر نه‌ڵێین زۆر 
باشــه‌“، بۆیه‌ له‌مڕوه‌وه‌ حكومه‌ت پێویســته‌ كارى جیدیی بكات و 
پرۆژه‌ى ســتراتیژیی گرنگ بۆ مه‌رزه‌كه‌ ئه‌نجام بدات به‌مه‌به‌ســتى 
بره‌وپێدانى، كه‌ ئه‌م بره‌وپێدانه‌ سه‌ره‌نجام واده‌كات داهاته‌كه‌یشی 

زیاتر ببێت.

3. بونــى كارى قاچاخچێتى و نایاســایی، ناوبانگى مه‌رزه‌كه‌ى به‌ 
ته‌واوى ناشــرین كــردوه‌، بوه‌تــه‌ كارێكى به‌رچاو كه‌ به‌ ئاشــكرا 

ئه‌نجام ده‌درێت و حزب و به‌رپرسه‌كانى ده‌ستیان تێدا هه‌یه‌.
گرنگــه‌ حكومه‌ت و پارله‌مان، جیدیی تر لــه‌م روه‌وه‌ به‌دواداچون 
و له‌وه‌شــگرنگتر بڕیاریــان هه‌بێت، چونكه‌ ناكرێــت چیتر داهاتى 
مه‌رزه‌كــه‌ به‌هه‌ده‌ر بدرێت و ناوبانگه‌كه‌شــى هێنده‌ى تر ناشــرین 

بكرێت.
بۆ ئه‌مه‌ش حكومه‌ت گرنگه‌ كه‌ هێزیی چاودێریی ئه‌منیی تایبه‌ت به‌ 
مه‌رزه‌كان پێكبهێنێت، به‌شێوه‌یه‌ك كه‌ پاشكۆی هێزه‌ حزبییه‌كان 

نه‌بن و وه‌لائی نیشتمانییان هه‌بێت.

4. پێویســته‌ پێداچونــه‌وه‌ بــه‌كارى كۆمپانیــاكان دا بكرێت، ئه‌و 
كارانه‌ى به‌پێی یاســا و كه‌ واش باشــتره‌ حكومه‌ت سه‌رپه‌رشــتی 
بكات، هه‌ر له‌لای حكومه‌ت بمێنێته‌وه‌، كارى دیكه‌ كه‌ به‌ كۆمپانیا 
ده‌ســپێردرێت، به‌ كێبڕكێی یاســایی و شــه‌فاف بــه‌ كۆمپانیاكان 
بدرێــت و به‌ گرێبه‌ســتى یاســایی ئه‌نجام بدرێــن، تیایدا ره‌چاوى 
به‌رژه‌وه‌ندیــی گشــتى بكرێــت و به‌جۆرێــك نه‌بێت كــه‌ ته‌نها له‌ 

به‌رژه‌وه‌ندیی كۆمپانیاكاندا بێت.

5. بڕیاردان له‌ ئه‌نجامدانى چاكسازیی و پرۆژه‌ى خزمه‌تگوزاریی له‌ 
مه‌رزه‌كه‌، هه‌نگاوێكى باش و گرنگه‌، چاوه‌ڕێ ده‌كه‌ین وه‌ك ئه‌وه‌ى 

راگه‌یه‌نراوه‌، پرۆژه‌ چاكسازییه‌كان به‌گه‌ڕ بخرێن بۆ مه‌رزه‌كه‌.

* ستافى یه‌كه‌ى چاودێرى حكومه‌تى خۆجێی گه‌رمیان:
1. ئه‌حمه‌د حه‌مید وه‌لی

2. زریان محه‌مه‌د
3. رێناس ساڵح

دوه‌م: راسپارده‌كان

»گرنگه‌ حكومه‌ت هێزیی چاودێریی ئه‌منیی 
تایبه‌ت به‌ مه‌رزه‌كان پێكبهێنێت«

له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌

یه‌كه‌یه‌كــى رۆژنامه‌وانى و به‌دواداچونى تایبه‌تى رادیۆی ده‌نگه‌ به‌ 
 )NED( پاڵپشــتی سندوقی نیشتمانى بۆ دیموكراسی ئه‌مریكی
ساڵی 2017 دامه‌زراوه‌، كارى چاودێرییكردنى حكومه‌تى خۆجێیی 
گه‌رمیــان ئه‌نجــام ده‌دات به‌مه‌به‌ســتى پــه‌ره‌دان به‌كاره‌كانیان و 
هه‌روه‌هــا بــره‌ودان به‌ پرۆســه‌ى چاودێرییكردن و شــه‌فافیه‌ت و 
پته‌وكردنى په‌یوه‌ندیی نێوان هاوڵاتى و ده‌ســه‌ڵات و دروستكردنى 
لێكتێگه‌یشتنێكى باشتر بۆ په‌ره‌دانى زیاتر به‌ خزمه‌تگوزاریه‌كان.

* ئامانجى یه‌كه‌
1. بره‌ودان به‌ پرۆسه‌ى چاودێرییكردن وه‌كو بنه‌مایه‌كى گرنگ له‌ 

پیاده‌كردنى حكومه‌تی پێشكه‌وتو و دیموكراسی.
2. دروســتكردنى كۆده‌نگى له‌گه‌ڵ ده‌زگا حكومیه‌كان به‌مه‌به‌ستى 
دروســتكردنى فشــار بــۆ ئه‌نجامدانى پــرۆژه‌ى خزمه‌تگوزاریی بۆ 

ده‌ڤه‌ره‌كه‌.
3. به‌دواداچونكردن بۆ كێشــه‌و گرفته‌كان و ده‌ستنیشانكردنیان و 
ئاراسته‌كردنى بۆ لایه‌نه‌ فه‌رمیه‌كان، به‌مه‌به‌ستى چاره‌سه‌ركردنیان.
4. دروستكردنى رایه‌ڵه‌و پته‌وكردنى له‌نێوان هاوڵاتیان و حكومه‌ت 
دا، هه‌روه‌ها هێنانه‌ ئاراى لێكتێگه‌یشتنێكى باشتر له‌نێوان هه‌ردولا 

له‌روى دابینكردنى خزمه‌تگوزاریه‌كانه‌وه‌.

